
ABSTRAK 

Fertiliti adalah satu isu yang sangat penting untuk kelangsungan hidup manusia. 

Manusia lebih mementingkan kualiti daripada kuantiti kerana tuntutan kemajuan hidup. 

Kesuburan manusia adalah satu proses semulajadi yang bertanggungjawab terhadap 

penggantian biologi dan pemeliharaan masyarakat supaya terus wujud. Populasi kajian 

terdiri daripada wanita etnik Bajau laut kerana kajian ini mengenai tingkah laku wanita 

dalam fertiliti. Seramai 80 orang wanita Bajau Laut dipilih sebagai responden. 

Pemilihan ini digunakan mengikut persampelan bertujuan kerana pengkaji ingin 

mengkaji fertiliti dikalangan wanita Bajau Laut. Temubual dijalankan oleh pengkaji 

dengan 4 orang Bidan, seorang pengurus etnik Bajau Laut dan bekas Ketua Daerah 

Kunak serta penghulu atau ketua kampung Etnik Bajau Laut. Temubual ini dijalankan 

untuk menambah lagi data yang diperoleh daripada soal selidik. Soal selidik 

merupakan instrument utama pengkaji untuk mengkaji wanita etnik Bajau Laut ini. 

Terdapat enam bahagian iaitu terdiri daripada A sehingga F yang bermula dengan latar 

belakang responden, sosioekonomi dan tempat tinggal responden, fertiliti ibu 

responden, perkahwinan responden, maklumat kandungan dan anak responden,dan 

terakhir berkaitan faktor yang menyebabkan tingkat fertiliti tinggi dalam kalangan etnik 

Bajau Laut.  Teknik analisis deskriptif seperti min, frekuensi, dan silang tabulasi 

digunakan dalam kajian ini dengan mengunakan perisian SPSS. Hasil analisis turut 

disokong dengan pendekatan kualitatif melalui pemerhatian dan temubual. Hasil kajian 

mendapati bahawa fertiliti dalam kalangan etnik Bajau Laut masih lagi menunjukkan 

wanita melahirkan anak yang ramai. Tahap sosioekonomi iaitu pendidikan, pekerjaan 

dan pendapatan dalam kalangan etnik ini juga masih dalam tahap yang rendah telah 

menjadi faktor peningkatan tingkat fertiliti dalam kalangan mereka. Namun begitu, 

memiliki anak yang ramai adalah satu tanggungjawab yang perlu dikekalkan sehingga 

kini dan perkahwinan awal dalam kalangan remaja seawal umur 15 tahun menjadi titik 

tolak etnik ini memiliki anak yang ramai sepanjang waktu reproduktif mereka. Selain 

itu, mereka tidak menggunakan perancangan keluarga kerana kurang pengetahuan 

dan masalah kewangan juga menyukarkan mereka sukar mengawal kelahiran. Dapatan 

kajian mendapati bahawa budaya mempengaruhi etnik bajau laut dalam memiliki anak 

yang ramai sehingga kini. Fertiliti merupakan satu isu yang penting untuk mengukur 

tahap pembangunan dalam etnik dan persekitarannya. Oleh itu, diharap kajian ini 

membantu pelbagai pihak dalam pembangunan. 

Kata kunci : faktor, tingkah laku dan fertiliti. 

ABSTRACT 

FERTILITY BEHAVIOR AMONG WOMEN FROM BAJAU LAUT ETHNIC IN 

KUNAK, SABAH 

Fertility is a very important issue for human survival. Humans value quality more than 

quantity because of the demands of life progress. Human fertility is a natural process 

responsible for biological change and the preservation of society to continue to exist. 

The study population consists women of Bajau laut ethnic because this study is about 

women's behavior in fertility. A total of 80 women Bajau Laut were selected as 

respondents. This selection is used according to the purposeful sampling because the 

researcher wants to study fertility among women Bajau Laut. Interviews were 

conducted by the researcher with Four Midwives, a manager of Bajau Laut ethnic and 

a former Kunak District Head as well as a Bajau Laut Ethnic village chief or village 

head. These interviews were conducted to supplement the data obtained from the 

questionnaire. Questionnaires are the main instrument of researchers to study these 

women of Bajau Laut ethnic. There are six sections consisting of A to F which starts 

with the background of the respondent, socioeconomics and residence of the 

respondent, fertility of the respondent's mother, marriage of the respondent, content 

information and children of the respondent, and finally related to the factors that cause 

high fertility among Bajau Laut ethnic. Descriptive analysis techniques such as mean, 

frequency, and cross tabulation were used in this study using SPSS software. The 

results of the analysis are also supported by a qualitative approach through 

observation and interviews. The results of the study found that fertility among the 

Bajau Laut ethnic group still shows that women give birth to many children. The socio-

economic level of education, employment and income among these ethnic groups is 

also still at a low level has been a factor in increasing the level of fertility among them. 

However, having many children is a responsibility that needs to be maintained until 

now and early marriage among adolescents as young as 15 years old is the starting 

point of this ethnicity to have many children throughout their reproductive time. In 

addition, they do not use family planning because of less knowledge and financial 

problems also make it difficult for them to control birth. The findings of the study 

found that the culture influenced the Bajau Laut ethnic in having many children until 

now. Fertility is an important issue to measure the level of development in its ethnicity 

and environment. Therefore, it is hoped that this study helps various parties in 

development. 

Keywords: factors, behavior and fertility. 

BAB 1 

 

PENDAHULUAN 

 

 

1.1  Pengenalan  

Fertiliti adalah satu isu yang sangat penting untuk diberikan perhatian terutama 

dalam dekad kebelakangan ini. Trend fertiliti pada masa kini telah berubah selari 

dengan peningkatan arus permodenan dunia. Di zaman moden sekarang ini, 

manusia dikatakan lebih mementingkan kualiti anak daripada kuantiti kerana 

tuntutan kerja dan kemajuan tingkat kehidupan. Justeru itu, secara umumnya jika 

kita telitikan trend yang ditunjukkan pada skala dunia, tahap fertiliti semakin 

menurun.  

Isu fertiliti adalah penting kerana ia berkait langsung dengan kesejahteraan 

pembangunan di peringkat global mahupun lokal. Peningkatan taraf hidup manusia 

dikatakan telah memberi kesan secara tidak langsung kepada tahap dan pola 

fertiliti. Data dari Bank Dunia menunjukkan trend fertiliti telah berubah mengikut 

mengikut tahun dan tahap pembangunan sesebuah negara. Malaysia misalnya, 

pada awal kemerdekaan menunjukkan tahap kadar fertiliti negara adalah tinggi 

iaitu, mencecah 18.4 juta orang ,(Jabatan Perangkaan Malaysia, 1991). Antara 

tahun 1980 sehingga 1991 telah bertambah 4.7 juta orang dengan kadar 

pertumbuhan sebanyak 2.6 peratus setahun. Sejak awal 1960-an, Malaysia mula 

mengalami peralihan fertiliti iaitu daripada kadar fertiliti yang tinggi kepada kadar 

fertiliti yang rendah. Kadar Fertiliti telah menurun bagi semua etnik di Malaysia. 

Fertiliti dalam kalangan etnik Cina telah menurun sejak 25 tahun lalu dan 

mencapai tahap penggantian pada tahun 1989, (Leete dan Tan, 1993). Data dari 

Bank Dunia menunjukkan trend fertiliti telah berubah mengikut tahun dan tahap 

pembangunan sesebuah negara. Malaysia misalnya, pada awal kemerdekaan kadar

kesuburan negara adalah tinggi iaitu, mencecah 6275 orang.  Kadar kesuburan 

ini semakin menurun iaitu kepada 1994 orang pada tahun 2013. 

Kajian yang dilakukan oleh beberapa pengkaji seperti (Ubong et. al. 2014), 

mendapati trend penurunan fertiliti juga telah mulai berlaku di kawasan luar 

bandar di Sabah dan Sarawak ekoran perubahan dalam tuntutan kehidupan. Kajian 

seperti ini penting untuk dikembangkan dalam kalangan komuniti di kawasan 

perairan yang seringkali terpinggir dari arus pembangunan. Ini kerana perubahan 

dalam kalangan komuniti ini turut mempengaruhi pembangunan negeri dan negara 

secara keseluruhannya. Justeru itu, kajian ini bertujuan untuk menilai tahap dan 

pola fertiliti dalam kalangan etnik Bajau Laut atau sering juga disebut sebagai 

Pelahu yang menjalankan kehidupan mereka di kawasan perairan Kunak, Lahad 

Datu. Etnik Bajau Laut terkenal dengan cara kehidupan mereka yang unik. 

Sebahagian besar daripada komuniti ini masih mengamalkan kehidupan di atas 

perahu dan bergantung sepenuhnya kepada sumber laut untuk kelangsungan 

hidup. 

1.2  Permasalahan Kajian 

Data rasmi dari United Nation 2017 menunjukkan tingkat fertiliti wanita dijangka 

menurun. Misalnya menurut laman web United Nation mengandaikan fertiliti dalam 

kalangan wanita akan menurun daripada 2.4 anak bagi setiap wanita menjelang 

2030 kepada 2.2 anak menjelang 2050. Malah di negara yang sekarang ini 

mempunyai kadar fertiliti yang tinggi seperti di Afrika, juga diandaikan kesuburan  

akan menurun  daripada 3.9 anak bagi setiap wanita menjelang tahun 2030 

kepada 3.1 kanak-kanak per wanita pada tahun 2050. 

Penurunan dalam kadar fertiliti juga sedang berlaku di Malaysia. Misalnya, tingkat 

fertiliti di Malaysia dijangkakan telah menurun dari 17 peratus pada tahun 2020 

kepada 14 peratus pada tahun 2050. Penurunan tingkat fertiliti selari dengan 

pembangunan Malaysia iaitu, dahulunya Malaysia menunjangkan ekonominya 

kepada kegiatan pertanian manakala pada masa kini sedang memacu ekonomi 

industri pembuatan. Perubahan dalam peralihan hala tuju ekonomi serta 

perkembangan ekonomi semasa negara ini, diikuti dengan penglibatan wanita 

yang aktif dalam alam pekerjaan dan peningkatan tahap pendidikan wanita. 

Mengikut kajian yang dilakukan oleh pengkaji-pengkaji yang lepas seperti (Abdul 

Aziz Jemain et. al, 2003) , mereka mendapati penyertaan wanita dan peningkatan 

dalam tahap pendidikan mereka adalah antara faktor yang menyumbang kepada 

kemerosotan fertiliti dan kajian oleh (Nik Norliati, 2010) menyatakan bahawa 

penentu utama yang mempengaruhi kesuburan adalah faktor sosio ekonomi. 

Contohnya, tahap pendidikan, pendapatan dan juga tahap kesihatan bagi 

sesebuah keluarga. Tahap pendidikan yang dimiliki akan mempengaruhi umur 

perkahwinan manakala pendapatan pula mempengaruhi jumlah anak yang diingini.  

Hal ini berbeza dengan etnik Bajau Laut yang masih menunjukkan penglibatan 

wanita sangat kurang sama ada dari segi pendidikan atau ekonomi dan ini 

mempengaruhi tingkat fertiliti dalam kalangan mereka. Jika kita lihat Berita Harian 

pada 24 oktober 2019 telah menyatakan bahawa Jabatan Perangkaan Malaysia 

dalam Laporan Perangkaan Penting, Malaysia 2019 yang melaporkan kadar 

kesuburan di Malaysia menurun daripada 1.9 anak pada 2017 kepada 1.8 anak 

bagi setiap perempuan berumur 15 hingga 49 tahun pada 2018.  

Kadar ini berada di bawah paras penggantian 2.1 anak, iaitu purata bilangan 

bayi yang dilahirkan oleh seorang wanita sepanjang tempoh reproduktifnya, tidak 

mencukupi untuk menggantikan dirinya dan juga pasangannya. Laporan itu juga 

menyatakan penurunan kadar kesuburan ini adalah disebabkan penurunan 1.3 

peratus bilangan kelahiran yang direkodkan pada tahun 2017, iaitu daripada 

508,685 orang kelahiran hidup kepada 501,945 orang pada 2018. Penurunan 

bilangan kelahiran ini mengakibatkan kadar kelahiran kasar merosot daripada 15.9 

peratus pada 2017 kepada 15.5 peratus bagi setiap 1,000 penduduk pada 2018. 

Hal ini berbeza dengan etnik Bajau Laut yang masih lagi dikatakan mampu 

melahirkan anak sehingga 12 orang. 

Kajian oleh (Habsah Hashim, 2010) mendapati peningkatan pencapaian wanita 

dalam pendidikan serta penyertaan mereka di luar rumah dan proses urbanisasi di 

kalangan masyarakat Melayu sejak empat dekad yang lalu telah menyebabkan 

penurunan fertiliti sebanyak 28.8 peratus. Selain itu, kajian yang dilakukan oleh 

beberapa pengkaji seperti (Ubong et. al. 2014), mendapati trend penurunan fertiliti 

juga telah berlaku di kawasan luar bandar di Sabah dan Sarawak. Antara faktor 


